
TAN SRI AZUMI MENJEJAKI SEJARAH SINTOK

UUM ONLINE: Jeneral (B) Tan Sri Dato’ Panglima Mohd Azumi Mohamed, mengadakan
lawatan ke UUM bagi menjejaki sejarah Sintok di negeri Kedah yang terkenal dengan jolokan

Jelapang Padi.

Ketibaan beliau disambut oleh Naib Canselor UUM, Prof. Dr. Ahmad Bashawir Abdul Ghani
dan Timbalan Naib Canselor (Penyelidikan dan Inovasi), Prof. Dr. Ayoib Che Ahmad yang
meluangkan masa beramah mesra di Welcome Centre, semalam.

Menurut Pengarah UUM Press, Prof. Madya Dr. Ram Al Jaffri Saad, kunjungan beliau ke
kampus ini berkaitan dengan penerbitan buku pengalaman Sultan Negeri Kedah Darul Aman,
Ke Bawah Duli Yang Maha Mulia Sultan Sallehuddin Ibni Almarhum Sultan Badlishah ketika

di bumi Sintok.



“Tan Sri pernah berkhidmat bersama Tuanku Sultan Kedah semasa dalam Rejimen Askar
Melayu Diraja (RAMD) 3 yang berjuang mempertahankan bumi Sintok daripada serangan
Komunis yang mengganas suatu ketika dulu.

“‘Jadi Tuanku Sultan bertitah supaya melibatkan beliau yang banyak pengalaman tentang
sejarah Sintok dalam penerbitan buku ini,” ujarnya.

Dalam lawatan itu, beliau yang diiringi Pengarah UUM Press, Prof. Madya Dr. Ram Al Jaffri
Saad, Pengarah Muzium Pengurusan UUM, Dr. Mohd. Kasri Saidon dan staf meninjau lokasi
bersejarah antaranya tapak lombong, Balai Polis Sintok, Gurkha Ambush dan kubur cina.

